Рождество Христово
Ирмосы второго канона .Глас 1.
Песнь  1.  Спасе́  лю́ди  чудоде́йствуяй  Влады́ка,/  мо́крую  мо́ря  во́лну  оземлени́в  дре́вле;/  во́лею  же  ро́ждся  от  Де́вы,/  стезю́  прохо́дну  Небесе́  полага́ет  нам.ĥ  Его́же,  по  Существу́  ра́вна  же  Отцу́  и  челове́ком,  сла́вим.
Песнь  3. При́зри на пе́ния рабо́в, Благоде́телю,/ врага́ смиря́я  вознесе́нную горды́ню,/ нося́й же, Всеви́дче, греха́ превы́шше,/ непоколе́блемо утвержде́нныя, Бла́же, певцы́ĥ основа́нием  ве́ры.
Песнь  4.Ро́да  челове́ча  обновле́ние/  дре́вле,  поя́,  проро́к  Авваку́м  предвозвеща́ет,/  ви́дети  неизрече́нно  сподо́бився  о́браз:/  млады́й  Младе́нец  бо  из  горы́  –  Де́вы  изы́деĥ люде́й  во  обновле́ние,  Сло́во. 
Песнь  5.   Из  но́щи  дел  омраче́нныя  пре́лести/  очище́ние  нам,  Христе́,  бо́дренно  ны́не  соверша́ющим  песнь,  я́ко  Благоде́телю,/  прииди́,  подава́яй  удо́бну  стезю́,ĥ по  не́йже  востека́юще,  обря́щем  сла́ву.
Песнь  6.  Обита́я  Ио́на  в  преиспо́дних  морски́х,/  приити́  моля́шеся  и  бу́рю  утоли́ти;/  унзе́н  же  аз  муча́щаго  стрело́ю,/  Христу́  воспева́ю,  зол  губи́телю,ĥ ско́ро  приити́  Тебе́  к  мое́й  ле́ности.
Песнь  7.  Всецаря́  любо́вию  уловле́ннии,  о́троцы/  укори́ша безчи́сленно яря́щася мучи́теля злобо́жное языковре́дие,/ и́мже повину́ся  огнь  мно́гий,/ Влады́це  глаго́лющим:ĥ  во  ве́ки  благослове́н  еси́.
Песнь  8. Утро́бу  неопа́льну  образу́ют  Отрокови́цы/  и́же  в  Ве́тсем  опаля́емии  ю́ноши,/  преесте́ственно ражда́ющую  запечатле́нну./  Обоя́  же,  содева́ющи  чудоде́йство  еди́но,/  лю́ди  к  пе́нию  возставля́ет  благода́ть.
Песнь  9. Люби́ти  у́бо  нам,  я́ко  безбе́дное  стра́хом/  удо́бее  молча́ние,/  любо́вию  же,  Де́во,/ пе́сни  тка́ти, спротяже́нно  сложе́нныя,  неудо́бно  есть;/  но  и,  Ма́ти,  си́лу,ĥ ели́ко  есть  произволе́ние,  даждь.
